
Haitian Creole 

 

Pou Piblikasyon Imedya: 11/2/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO ANONSE REZILTA VERIFIKASYON SEKIRITE CHÈZ MACHIN 

TIMOUN, AVÈK 88% KI PAT ENSTALE KOMSADWA 
 

Yo ankouraje paran ansanm avèk moun kap bay swen yo pou pwofite de 
pwochen verifikasyon chèz machin timoun ke eta ap patwone 

 
 
Gouvènè Andrew M. Cuomo jodia te anonse rezilta semèn verifikasyon sekirite chèz 
timoun pasaje, kote 88 pousan nan 931 chèz ke yo te enspekte pat enstale komsadwa. 
Teknisyen yo te jwenn 112 ki te byen enstale, sa ki demontre enpòtans pou aprann 
kijan pou byen enstale chèz machin yo epi pwofite de aktivite verifikasyon sekirite ke 
eta ak lokalite a patwone.  
 
“Kantite chèz machin ki pat byen enstale ke yo te jwenn pandan resan aktivite yo 
vrèman ouvè zye,” Gouvènè Cuomo te deklare. “Antanke papa, mwen konnnen pa 
gen anyen ki pi enpòtan pase sekirite timoun nou yo. Mwen ankouraje tout paran yo ki 
gen jèn timoun pou patisipe nan youn nan aktivite verifikasyon gratis sa yo, chèche 
konnen enfòmasyon, epi asire ke jèn Nouyòkè nou yo byen boukle ansekirite epi 
komsadwa.” 
 
Gouvènè Cuomo te anonse yon kantite nan verifikasyon sa yo nan mwa septanm, sa ki 
te ede paran ansanm avèk moun kap bay swen yo jwenn chèz machin laj ak gwosè 
apwopriye pou pitit yo. Verifikasyon chèz sekirite timoun kowòdone pa Komite Sekirite 
Trafik Gouvènè a an koperasyon avèk lapolis lokal ak eta ansanm avèk patnè sekirite 
kominotè yo pandan tout ane a, swa pa nominasyon oswa nan aktivite ki fèt pandan 
tout ane a. Wap jwenn pwochen aktivite ki pwograme sou sitwèb Komite Sekirite Trafik 
Gouvènè a. 
 
Yon sondaj 2012 National Highway Traffic Safety Administration (NHTSA) te revele ke 
20 peousan nan tout chofè pasaje timoun pa li okenn nan enstriksyon yo sou kijan pou 
enstale komsadwa senti restriksyon sekirite timoun yo, ankò 90 pousan te santi yo 
“konfidan” oswa “konfidan anpil” paske chèz ak boustè machin yo te byen enstale.  
 
Timoun ki nan chèz machin ki pa byen enstale gen pi gwo risk pou blese nan aksidan 
yo. Daprè NHTSA, aksidan machin se yon gwo koz nan lanmò timoun ki gen mwens 
pase laj 13 ane nan Etazini, e anpil fwa, yo te ka evite lanmò ak blesi lè yo byen itilize 

chèz machin, chèz boustè ak senti sekirite. Semèn Sekirite Pasaje Timoun, ki vize pou 
soulve sansibilizasyon sou enpòtans pou itilize komsadwa chèz sekirite timoun, te 
abouti nan, verifikasyon nasyonal chèz machin nan samdi 19 septanm, yon jou kote yo 
te fè enspeksyon gratis chèz timounn nan tout eta ak nan peyi a.  
 
“Verifikasyon sekirite chèz pasaje timoun gratis, fasil pou fèt, epi kenbe plizyè milye 
timoun New York ansekirite chak ane, jan chif yo montre,” te deklare Komisyonè 
Egzekitif Adjwen Depatman Motè Veyikil Eta New York Terri Egan. “Yo pa ka 
souzestime enpòtans aktivite verifikasyon chèz timoun. Mwen ankouraje paran ansanm 
avèk moun kap bay swen yo pou pran tan pou asire ke chèz sekirite yo byen enstale. Li 
te ka sove lavi pitit ou.” 
 
Paran ak moun kap bay swen yo ka jwenn tou enfòmasyon sou kijan pou yo verifiye 
sekirite chèz pitit yo lakay yo. NHTSA te fè yon seri videyo ki disponib sou sitwèb li e ki 
bay paran ansanm avèk moun kap bay swen yo kijan pou yo enstale chèz ki bay 
direksyon pa dèyè, direksyon pa devan, ak chèz boustè. Anplis, Safe Kids ak NHTSA te 
rekòmande lis verifikasyon Safe Kids ki annaprè a: 

• Bon Chèz: Verifye etikèt ki sou chèz veyikil la pou asire li apwopriye pou laj, 
gwosè, ak pwa yon timoun. 

• Bon Plas: Kenbe tout timoun yo nan chèz dèyè a jiskaske yo gen laj 13 ane. Fè 
sa a, ansanm avèk itilizasyon apwopriye restriksyon timoun, ap redwi 
grandman risk pou blesi. 

• Bon Direksyon: Kenbe timoun lan nan yon chèz ki gen pozisyon oryante pa 
dèyè osi lontan ke posib. Lè gwosè l depase chèz la, mete timoun lan nan yon 
chèz ki bay direksyon devan, epi tache senti chèz la epi byen boukle senti 
sekirite veyikil la sou timoun nan. 

• Tès Pous: Depi chèz machin nan fin enstale, sekwe l nan baz la. Yon chèz ki 
byen enstale pap deplase plis pase yon pous. 

• Tès Pense: Asire ke braslè a byen boukle e li nan bon anplasman (konsilte 
manyèl la). Kounye a, avèk pens pwatrin nan ki nan nivo avanbra, sere kòd la 
nan zepòl timoun nan. Si li pa kapab pense okenn bouk anplis chèz la byen 
enstale. 

 
Premye lwa sou sekirite restriksyon timoun pasaje nan Eta New York te antre anvigè 
nan 1982 e depi lè sa li te ranfòse. Daprè lwa aktyèl la, tout timoun yo dwe gen 
restriksyon nan yon sistèm restriksyon timoun apwopriye ki reponn a gwosè ak wotè 
fabrikan rekòmande jiskaske timoun nan gen laj witan pandan li nan yon motè veyikil. Li 
fè remake tou ke senti sekirite nan yon veyikil pa defini tankou yon sistèm restriskyon 
timoun daprè lwa a, kòm senti sekirite pa fèt pou timoun ki gen mwens pase kat pye, 
nèf pous wotè, e kidonk li pa pwoteje jèn timoun yo. 
 
Nan 2014, yo te fè 375 aktivite sekirite chèz timoun nan eta. Nan aktivite sa yo, 6,223 
chèz te enspekte e yo te jwenn 87 pousan nan chèz sa yo ki pat byen enstale, sa ki 
kapab genyen anpil pwoblèm: pa egzanp, chèz la ka pa apwopriye ankò oswa li pa gen 
wotè ak gwosè apwopriye. Li te ka vle di tou ke timoun yo pat itilize chèz boustè, sa ki 
kapab ede senti a adapte komsadwa. 

Klasman chèz nan veyikil pou timoun disponib la. Pou jwenn plis enfòmasyon sou 
restriksyon nan veyikil, rekòmandasyon chèz machin pou timoun, ak sekirite timoun 
pasaje, vizite sitwèb Komite Sekirite Trafik Gouvènè a. 

